Humanitarka Semira Hoffmann posjetila Federalno Ministarstvo okoliša i turizma
Ministrica okoliša i turizma Federacije Bosne i Hercegovine, dr. Edita Đapo, je sa svojim saradnicima 8. septembra 2016. godine u posjetu primila uspješnu aktivisticu Semiru Hoffmann.
Tokom susreta razgovarale su o velikim potencijalima za razvoj zdravstveno-rehabilitacijskog turizma, koji bi pomogao da mnogi mladi ljudi, zdravstveni radnici, odluče ostati u BiH, da im se stvori ambijent da stečeno znanje unovče u svojoj zemlji. 

Bosna i Hercegovina ima obrazovan kadar, a još uvijek vrlo pristupačne cijene zdravstvenih usluga za strance. Ono što je posebno značajno je i velika mogućnost korištenja ljekovitih voda, kao i prirode, za oporavak nakon medicinskih zahvata u našoj zemlji. 

Gospođa Hoffmann upoznala je ministricu Đapo sa fondacijom „Zajednički put“, koju je osnovala kako bi pomogla mladim ljudima da ostanu u svojoj zemlji, da vide kako u njoj da obezbijede odgovarajuće uslove za život. 

Ministrica Đapo je istakla kako je briga o mladima naša osnovna zadaća, da sve što radimo treba biti usmjereno kao tome da se njima osigura bolja budućnost. Posebno je naglasila kako mladima treba dati šansu, jer se radi o našem neiskorištenom potencijalu. 
